
 
З А П И С Н И К 

Од дванаесетиот состанок на Комисијата на Агенцијата за електронски комуникации 
одржан на 22.10.2011 година со почеток во 15:00 часот  

 Дванаесетиот состанок на Комисијата на Агенцијата за електронски 
комуникации, свикан од Претседателот на Комисијата се одржа на 22.10.2011 година во 
просториите на Агенцијата за електронски комуникации. 

 

На состанокот присустуваа: 

1. Претседател на Комисијата г-ѓа Гордана Клинчарова 

2. Членот на Комисијата г-н Петар Есмеров, 

3. Членот на Комисијата г-н Славе Веловски, 

4. Директорот на АЕК г-н Роберт Орданоски, 

5. Шефот на Кабинет на Директорот г-н Владимир Ристевски; 

6. Соработникот за правни работи во својство на записничар г-ѓа Бојана 
Стефановска; 

 

На состанокот беше предложен и усвоен следниот дневниот ред: 

1. Усвојување на записникот од единаесетиот состанок на Комисијата на АЕК 
оддржан на 03.10.2011 г. и усвојување на дневниот ред; 

Записникот и дневниот ред беа едногласно усвоени; 

2. Барање на согласност за спроведување на јавна набавка за  сертификација на 
имплементираниот систем за менаџмент со квалитет во АЕК; 

Беше дадена согласност за спроведување на ваков вид на постапка;  

3. Барање на согласност за спроведување на постапка на јавна набавка – услуга за 
вршење на ревизија на финансиското работење на Агенцијата за електронски 
комуникации за период од 01.01. до 31.12.2011 година; 

Беше дадена согласност за спроведување на ваков вид на постапка со 
забелешка да се одбере некоја реномирана ревизорска куќа;  

 



4. Барање на согласност за спроведување на јавна набавка на комуникациски 
систем за IP телефонија и IP телефонски централи; 

Откако беше објаснето дека системот не е фиксен односно може да се 
префрли во новиот објект на Агенцијата за истото барање бење дадена 
согласност од Комисијата. 
 

5. Барање на согласност за спроведување на јавна набавка на автогуми 
(надворешни пневматици) за моторните возила на АЕК; 

Беше дадена согласност за спроведување на ваков вид на постапка;  

6. Барање на согласност за спроведување на јавна набавка Геодетски услуги 
(Нумерички податоци,  Ажурни геодетски подлоги и други геодетски работи); 

Поради последната измена на Годишниот план за јавни набавки за 2011 
година каде беше испланирана изградба на антенски систем за контрола и 
мониторинг на радиофрекфенции на територија на Република 
Македонија се јави потреба од набавка на Геодетски услуги по што 
комисијата даде согласност за истата. 
 

7. Барање на согласност за спроведување на јавна набавка на дезинфекција, 
дезинсекција и дератизација; 

Поради истекот на рокот од една година за кој е склучен договорот, се јави 
потребата за ваков вид на набавка, па комисијата даде согласност за 
истата откако ја утврди висината на барањето. 
 

8. Барање на согласност за спроведување на јавна набавка на канцелариски 
материјал; 

Поради истекот на рокот од две години за кој е склучен договорот, се јави 
потребата за ваков вид на набавка, па комисијата даде согласност за 
истата откако ја утврди висината на барањето. 

 
9. Барање на согласност за спроведување на јавна набавка на печатарски услуги; 

Поради истекот на рокот од две години за кој е склучен договорот, се јави 
потребата за ваков вид на набавка, па комисијата даде согласност за 
истата откако ја утврди висината на барањето. 

 
10. Барање на согласност за спроведување на јавна набавка на стручна литература 

од областа на електронските комуникации; 
Беше дадена согласност за спроведување на ваков вид на постапка;  

 
11. Разно. 

-Произнесување на раководителот на секторот за финансии и 
сметководство г-ѓа Весна Чкаловска во врска со пресуда на Апелационен 
Суд Скопје Тсж.бр.2197/10 од 07.07.2011г. 



Раководителот на секторот за финансии и сметководство г-ѓа Весна 
Чкаловска и презентираше на Комисијата дека е добиена Пресудата од 
Апелационен Суд Скопје Тсж.бр.2197/10 од 07.07.2011г со која ОНЕ-
Телекомуникациски услуги ДОО Скопје е задолжен да исплати на име 
главен долг износ во висина од 89.143.616,00 денари со законска затезна 
камата согласно ЗВСЗК сметано од 22.05.2007 до 31.01.2010 година а од 
01.02.2010 законска казнена камата по реферeнтна стапка на НБРМ што за 
секое полугодие важела на последниот ден од полугодието што му 
претходела на тековното полугодие зголемена за 10 процентни поени до 
исплатата со трошоци во висина од 60.000,00 денари. Агенцијата за 
електронски комуникации испратила барање за мислење до Генералниот 
Секретаријат на Влада на Република Македонија имајќи во предвид дека 
станува збор за  надоместок кој требало да биде наплатен од страната на 
Управата за телекомуникации (правен претходник на Агенцијата за 
електронски комуникации) во 2004 година, заради давање на 
понатамошни инструкции за третманот на финансиските средства што ќе 
се реализираат од Пресудата а истите се однесуваат за период кога 
Управата за телекомуникации беше во рамките на Буџетот на РМ. За 
постапување по добиениот предмет од страна на тужениот ОНЕ ДОО е 
доставено Барање за реализација на донесената судска пресуда на 
одложено плаќање –рати. Одлучено е од Комисијата да не се произнесува 
по барањето на ОНЕ за дозволување за плаќање на рати се додека не се 
добие мислењето од Генералниот Секретаријат на Влада на Република 
Македонија. 

Под точката разно беше објасната проблематиката и обемот на работа со 
која се соочува секторот за Меѓународна соработка како и старосната 
структура и дека се има јавено потреба за нови вработувања во истиот по 
што Комисијата даде согласност за вработување на едно лице.  

Под точката разно беше презентирана и анализата на понудите од 
комерцијалните банки за орочување на денарски депозити и за  депозити 
по видување. Комисијата даде согласност да се прифатат  понудените 
услови за депозити по видување на трансакциска сметка. 
 

Состанокот заврши во 16:30 часот. 

 

Гордана Клинчарова, Претседател 

Петар Есмеров, член 

Славе Веловски, член 

 


